Пыдди пуктана коми войтыр, пыдди пуктана делегатъяс да гӧстьяс!
Кӧсъя казьтыштны, мый аски тырӧ стӧч комын во, кор нуӧдсис “Коми котырлӧн” медводдза (учредительнӧй) съезд, юркарын. И водзмӧстчысьяснас вӧліны нималана коми гижысьяс Геннадий Анатольевич Юшков да Борис Федотович Шахов. Сюрс ӧкмыссё ӧкмысдасӧд вося январын вӧлі вынсьӧдӧма Ухтаса “Коми котырлысь” Устав. Позьӧ шуны, тайӧ пасыс... позьӧ шуны чужан лунӧн, Ухтаса “Коми войтырлӧн”.
Мӧвпъяс вӧліны сӧстӧмӧсь: ӧтувтны Енбиа йӧзсӧ, видзны Коми мусӧ, коми кывсӧ, вежа оласногсӧ. Та бӧрын уна ва визувтіс. “Коми котыр” лои “Коми войтырӧн”. Вӧлі дас ӧти съезд. Чайтам, февральын, гашкӧ, и дас кыкӧд лоас.
Вӧлі уна бур водзмӧстчӧмъяс да вӧзйӧмъяс Коми Республикаса Верховнӧй Сӧвет дорӧ (сы каднас), медым вӧлі позянлун асшӧрлунӧн видзны сійӧс, мый эм, сӧвмыны да вӧчны ставсӧ мортлысь олӧм бурмӧдӧм вылӧ. Тайӧ позис вӧчны кык палатаа Верховнӧй Сӧвет пыр, кӧні эськӧ ӧти палатаыс вӧлі бы кӧреннӧй войтырлӧн, и коді бы эз лэдз эськӧ кисьтыны экономика, оласног бы видзис да вӧр-ва пузувтӧмсӧ... пузувтнысӧ эз лэдз. Но локтісны лукавӧйяс власть бердӧ, босьтісны ставсӧ, мый кӧсйисны, думайтӧны, мый нинӧм налы таысь оз ло...
Но Енмыс дыр терпитӧ, но водзӧссӧ оз вунӧд сетнысӧ. Кодлы вӧлі уна сетӧма, сысянь унджык лои босьтӧма. И тайӧ дзик збыль.
Мый вӧлі вӧчӧма Ухтаса “Коми войтырлӧн” представительствоӧн бӧръя нёль вонас.
Медыджыд могнас вӧлі и кольӧ коми кыв видзӧм, сійӧн вӧдитчӧм, сійӧс челядьлы да мукӧд том войтырлы сетӧмыс. А водзӧсыс тайӧ уджыслӧн коми кывйыслӧн юргӧм, да кыв пырыс и унджык тӧдӧмлун олӧм йывсьыс.
И мӧд ыджыд мог – вӧр-васӧ да сынӧдсӧ сӧстӧма видзӧм. А огӧ кӧ кутӧй та вӧсна тӧждысьны... да и медводзӧн Енмыс бырӧдас миянӧс – кыдзи идӧртӧм сидӧръясӧс.
Куим во сайын Ухтаса “Коми войтырӧн” юрнуӧдіс Валентина Николаевна Василькив. Сыӧн веськӧдлӧм улын водзмӧстчысь котыр, кытчӧ пырисны Галина Фёдоровна Соколова, Татьяна Ивановна Григорьева, Анатолий, ой... Александр Иванович Соколов, Ярапов Николай Михайлович, ветлӧдлісны школаясті, кытчӧ найӧс корлісны, коми рытъяс вылӧ. Сьылісны коми сьыланкывъяс да петкӧдлісны коми йӧктӧмъяс “Шондібан”, “Шег” да сідз водзӧ. Валь... Василькивлӧн жӧ водзмӧстчӧм серти вӧлі лэдзӧма небӧг - “Дело чести каждого из нас”. Ачыс нимыс висьталӧ мый йылысь.
Кык во сайын юрнуӧдіс Ухтаса “Коми котырӧн” Пономарёв Николай Степанович, коді уджаліс ёнджыкасӧ вӧр-ва видзысьяскӧд, кӧні важӧн нин зілисны Валерий Петрович Торлопов, Михаил Васильевич Третьяков да Анатолий Филиппович Терентьев. Син улын кутісны промышленникъясӧн лёк шыбласъясӧн вӧдитчӧм. Мукӧд вӧр-ва вӧсна тӧждысьысь котыръяскӧд вӧтлісны зарни корсьысьясӧс Кедва ю пӧлӧн закон торкалӧмӧн и вӧр-ва пузувтӧмӧн вӧдитчӧмысь, и кыскисны найӧс таысь кывкутӧмӧ. Туялісны нефтяникъяслысь да идӧртӧм вӧр-ва няйтӧм... няйтӧсьтӧмысь уджсӧ. Вӧр-ва видзан министерство бӧр кыскисны промышленникъяслӧн гыжъяс улысь.
“Коми войтыр” Борис Федотович Шахов нима коми шӧринкӧд ӧтвылысь быд во нуӧдӧ “Коми войтырлысь”... войтыркӧд... “Менам сӧстӧм чужанін” нима экологическӧй акция, Парасся тыяс дорын.
Быд во нуӧдам “Коми войтырӧн” панӧм коми диктант, кытчӧ воӧны найӧ, кодъяслы коми кывыс абу прӧстӧ шуӧм, а нӧшта и гижӧд да аскоддьӧмыскӧд йитӧд.
Кыдзи вермам пырӧдчам мукӧд кывъя котыръяскӧд карын ӧтувъя уджӧ, кыдзи пуяс пуктӧм, лым зыртӧм, гажӧдчӧмъясын ассьыным чужӧм бан петкӧдлӧм.
Сідзжӧ корсям позянлун сетны кӧть кутшӧмкӧ козин дзоля челядьлы, кодъяс пырӧдчӧны коми кывъя конкурсъясӧ, пасъям вермысьясӧс да “Йӧлӧга” фестивальӧ пырӧдчысьясӧс.
Дас ӧти во нин “Радлун” нима коми театр, кодӧн юрнуӧдӧ Н.Л. Парфентьев, уджалӧ. И ветлӧдлам сиктъясӧ да орчча каръясӧ коми спектакльясӧн. Миянкӧд пыр ветлӧны “Визув ю” сьылан котыр Владимир Иванович Соколовлӧн... сылӧн юрнуӧдӧм улын. И налы копыртчам. Коми кыв да коми сьылан водзӧ нуӧны йӧз костын, йитӧд кутӧны ас прӧс кадӧ, нинӧм кортӧг.
Бӧръя кык восӧ Ухтаса Коми войтырӧн юрнуӧдысьлысь уджсӧ вӧчӧ тіян водзын висьтасьысьыд. Кута йитӧд “Коми войтыркӧд”, исполкомкӧд, кодӧн юрнуӧдӧны Алексей Иванович Габов да секретарнас Григорий Фёдорович Хатанзейский. Позянлуныс ветлыны заседаниеяс вылӧ вӧліны, и ветлӧдлі. Сӧмын кыкысь эз артмы, сёр юӧрсӧ пӧлучитлі.
Быд вося конференцияяс водзвылын президиум зільысьяскӧд ветлӧдлам сиктса да посёлокса оланінъясӧд. Панам олысьясыскӧд аддзысьлӧмъяс, юасям, мый найӧс майшӧдлӧ. Таво весиг Кедваомӧдз да Поромӧсӧдз мойвиис волыны лым усьтӧдзыс. Медводдзаысь. Аддзылім сійӧс, мый он аддзы лым увсьыс. Аттьӧ сэтӧні олысь йӧзыслы, налӧн терпениеысь да восьса сьӧлӧмъясысь. (Аплодисментъяс).
Медводз Лайковоын став керкаас пыралі, кӧні вӧлі осьса ӧдзӧсыс. Быдлаын на верми сёрнитны комиӧн. Быд во волам Изьваиль (Розьдінӧ), сиктӧ, кӧні сулалӧ 100 во сайын сӧветскӧй власть понда усьӧм... усьӧмаяслы казьтылан пас. Найӧ сетісны олӧмсӧ сы вӧсна, медым быд оланінын вӧліны сёрнитчӧмъяс (сӧветъяс), и медым найӧс кылісны и пыдди пуктісны.
Татшӧм ветлӧдлӧмъясас ыджыд пай пуктӧны Третьяков Михаил Васильевич, Ярапов Николай Михайлович, Филиппова Татьяна Александровна. Кык во нин бура зільӧ Раджабов Сабир, тайӧ сиктас чужлӧм морт. Культура шӧринын уджалысьяс, кыдзи Дина Ивановна Подорова.
Бур аддзысьлӧмъяс, сёрнитӧмӧн да вӧзйӧмъясӧн, колины Воднӧй посёлокса активистъяскӧд, кӧні нырщикалӧ Галина Михайловна Наволоцкая. Аттьӧ налы тшӧтш.
Кора прӧща, таво эз ло... артмӧм волӧмыс Юкаркаӧ да Сьӧдъюӧ. Но таво медводдзаысь нуӧдім Ухта карын “Дом молодёжиын” чукӧртчылӧм, кытчӧ вермис волыны быд морт, коді лыддьӧ асьсӧ комиӧн, Ухта карын, да медым бӧрйыны конференция вылӧ делегатъясӧс. Президиум индіс налы квота дас вит места. Юӧрыс вӧлі Ухта газетын. Воліс комын вит морт.
Конференцияяслысь кывкӧртӧдъяссӧ, быд корӧм президиум вайӧдӧ властьлӧн сійӧ тшупӧдӧдз, кӧні вермӧны разьны гӧрӧдсӧ. Быд конференция водзын корам чина йӧзӧс висьтасьны, мый вӧчӧма и мый абу вӧчӧма, да мый понда.
Бӧръя нёль вонас президиумысь муніс кӧкъямыс морт. Помкаыс быдсяма. Томъяс помалісны велӧдчӧм да вежисны оланін. Верстьӧяслӧн асланыс вежсьӧмъяс. Та вӧсна, гашкӧ, и чиніс зільӧмыс президиумлӧн.
Коми Республикаса велӧдан, наука да том йӧз политика министерстволӧн петӧм комынсё квайтымын квайтӧд номера приказ – кыв... коми кыв велӧдны бать-мамлӧн бӧрйӧм серти. Тайӧ шызьӧдіс, кӧнечнӧ, йӧзӧс, кодъяс тӧдӧны кывйыслысь донсӧ. И веськыда шуа, ми, Коми войтыр, эг вӧлӧй дасьӧсь талы. Но, тані тыдовтчис и сійӧ, мый роч кывъяясыд веськодьӧсь миян кыв дорӧ. Огӧ гӧгӧр... оз гӧгӧрвоны этническӧй рочьяс, мый фин-угор войтырӧс бырӧдан политика матыстӧ и налы пом.
Школа эз ло юр югзьӧданінӧн, а лои инструментӧн. Быдмысь челядь лоасны бӧбъясӧнджык, этшаджык кутасны тӧдны, и тайӧ быттьӧ Ен тӧдтӧм бать-мам нимсянь быттьӧ вӧчсьӧ. Налы тупкӧны ещӧ ӧти информационнӧй канал.
Ыджыд аттьӧ налы, кодъяс эз усьны ловнас да водзӧ нуӧдӧны коми визьсӧ. Аттьӧ велӧдысьяслы, кагульничаяслы да прӧстӧ бать-мамъяслы, пӧль-пӧчьяслы, кодъяс нинӧм вылӧ видзӧдтӧг велӧдӧны челядьсӧ, сёрнитӧны коми кыв вылын. Тӧда, мый найӧ оз сорсьыны. Коми кыв тӧдӧм сетас налы, челядьыслы, ыджыд вын.
Аттьӧ и мукӧд кывъя йӧзлы, кодъяс гӧгӧрвоӧны миянӧс – комиясӧс, да оз мунны паныд.
И ыджыд аттьӧ налы, кодъяс пуктісны пай таво выльмӧдны, ремонт вӧчны, Борис Федотович Шахов нима культура шӧринын.
Аттьӧ президиумлы, Коми культура шӧринын зільысьяслы, “Визув ю”, “Лысва войт”, “Сударушки”, “Радлун” да мукӧд творческӧй котыръяслы да торъя йӧзлы – миянлы отсасьысьяслы, миянӧс гӧгӧрвоысьяслы, чина войтырлы. Аттьӧ кывзӧмсьыд! 
